AMAKHOSI NOKUTHUTHUKISWA KWAMALIMU AHLUKENEKO EMBUSWENI WEMAKHAYA: INDABA IDENJWA NGUMN. SITHOLE ONGUNOBHALA WENDLU YAMAKHOSI EMBUSWENI OPHAKATHI
1. Isendlalelo

Indlu yabarholi bendabuko (AmaKhosi) iyathokoza ukuthi imenywe begodu ithole ithuba lokuphosa lobubodlhana kulenkhonferensi yamalimu. Kuyajabulisa nokho ukuthi sihlephulelane ngalokho esikwaziko begodu nesifisa ukukwenza esikhathini esizako. AbaRholi bendabuko namkha AmaKhosi kungiwo anomsebenzi obudisi wokwenza bonyana izizwe aziphetheko zikhuluma begodu zinamathele emasikweni wazo. Ikulumo engizoyethula lapho, izokutshengisa nanoma ngubani ukuthi abantu abathembele amasikweni wabo bazigqaja ngelimu labo. Ukusetshenziswa kwelimu elifanako lenza bona abantu barhuluphalelane. Ngizokuveza ngokusepanyameni bonyana amasiko alihlangothi lelimu begodu enza bonyana kube nokuzwana nobunye esitjhabeni. 

2. Ukuqakatheka kweLimu
iLimu njengamasiko akusiyo into ejamileko, kuyinto etjhugulukako mihla yoke ukuze lihlale lisezingeni lanaMhlanje. Ngizokutshengisa woke umuntu okhona lapha ukuthi ilimu ngilo lodwa elenza bona sikwazi ukubuyisana nokwazana khudlwana kunayzolo. 
2.1. Ilimu lihlanganisa isizwe

iLimu liyinto eqakatheke khulu ebantwini, lenza bonyane abantu bathembane begodu basebenzisane ncono. Umzekeliso walento engikhuluma ngayo kulokhoZoke leziNntjhaba zimaNdebele kodwana ilimu labo selitjhuguluke ukufika lapha lifunduswa khona eyunivesiti. Ilimeli ngilo elenza bonyana amaNdebele ahlangane eminyakeni eminengi ayadlulako ukuze bakgone ukwazana ncono begodu bazwisisane nangemikhambo yabo. 
2.2
Ilimu Nokubunjwa koMrhatjho

Ilimu engikhuluma ngalweli ngilo elalwelwa Makhosi khulu ukuze naMhlanje sibe Nomrhatjho weKwekwezi FM. AmaKhosi abumbana abanga ukuthi isitjhaba samaNdebele ngiso kwaphela esinganaMrhatjho kwathoma lapho ke ukuthi kuhletjhulelwane isikhathi ne Mrhatjho obizwa namhlanje ngokuthi Ukhozi FM. Nawulale kuhle ngithe  kuwe ilimu labumbanisa isitjhaba SamaNdebele ukuze ahlome uMrhatjho esengiwutjhwileko. Unyaka lo, sithabela  iminyaka ematjhumi amabili namihlanu Ikwekwezi Iratjha iSindebele. 
AmaKhosi abadosi phambili abatjheje ukusentshenziswa kweLimu ukuze lihlale lisemajameni aphezulu begodu bakwenza kube msebenzi wabo ukuthi balalele imirhatjho nabomabona kude ukuze batjheje ukuthi ilimu lisentjenziswe ngendlela efaneleko begodu nesebujameni obuphezulu ngaso soke isikhathi.
2.2. Ilimu nokuvikelwa kwalo

KwaMambala kuqakathekile ukuthi ilimu silibulunge begodu senze bonyana lihlala lisesitjharheni esingaphakathi kwethu. Kuliqiniso elingekhe laphikiswa Mumuntu bonyana AmaKhosi adlala indima eqakatheke kwamambala ekwenzeni eqiniso lokuthi ilimu lethu lihlala lisentjenziswa kuhle ngaso soke isikhathi. Nawutjheja iZindlu ZamaKhosi, zisebenzisa amalimu wendabuko nazisemihlanganweni. Zibuye godu zenze bonyana ilimeli lihlala likhulunywa isibonelo: Indlu yamaKhosi ye Pumalanga Koloni mhla ivulako kwakukhulunywa isiXhosa sodwa, kanti yakwaZulu yona yakhuluma isingisi beyasitoliga ukuze kuzaliseke umqopho wezindlu zamaKhosi ukuthi zivikela ilime elikhulunywako kulesoSifunda.

Akekho phakathi kwethu ongathi ilimu alinantjhijilo, ngizokuveza intjhijilo ezimbalwa ezizobonisa bonyana amalimu wethu asebudisini obungangani.

· Ilimu Nolutjha
Ulutjha lwethu (okubantabethu) sebasebenzisa elinye ihlobo lelimu esingazange sibafundise lona. Kweqiniso kuzokudingeka ukuthi sizibambe zome ukuze sibuyise ukuqakatheka nokusentshenziswa kwelimu lethu kuhle. Ngizonikela imboniso ezimbalwa ngokusetshenziswa butjhuleni kwelimu ukuze umuntu azizwe emukelekile phakathi kweNtangakhe.

· Amagama asetshenziswa ngabatjha
Ulutjha linamagama amanengi eliwasebenzisako ukuze bakgone ukukhuluma babodwa omunye ongalaziko ahlale engezwa bona bakhuluma ngani. Le kuyikulumo yabantu abatjha okungibo okufanele ngathana bayalibulunga ngokupheleleko iLimui lethu. Manengi amagama asetjhenziswa lulutjha namhlange njenge Spinza (tjwala), Sgele (isikolo), Magriza noma oulady (ugogo namkha uMma), Thaima noma Itopi (Baba), Pintshi (umngani)
· Ilimu Nezifundiswa
Ukufika kwento ebizwa ngepucuko kwenza bonyana sikhohlwe zizinto ezinengi eziqakathekileko. Namhlanje soke sifuna abantwana bethu bafunde bagogode. Sifune basenze sibe bahle begodu sizikhakhazise ngabo. Asikatjheji besayelela ukuthi into enye nenye inobuhle nobumbi. Sithatha abantwana bethu sibafake endaweni zokufunda lapha ilimu lethu lingafundiswa khona. Siphinde godu nathi sibakhulumise ngelimu labayeni. Sikwenza lokhu ngoba sidlumbana bazakuba babantu abancono kunathi kanti asikabuzi elangeni. Abantabethu babazifundiswa ezikulu ezingakwazi nokulotjhisa ngesintu. Sizifumana sense esinye isizwe esimangisi anzima angekhe akhona ukuba mangisi tlhe. Sibakhupha esikhabeni sibenze abosobantu ekhabo. Umntwana nakavakatjhele ugogwakhe ufika lapho angakgoni ukukhuluma nogogo noma umkhulu ngoba yena ulingisi lakwaSithole. Kuhle begodu kumnandi ukuba sifundiswa esingakakhohlwa yimvelaphi yaso, esenza bona abantwana bahlala bangabaleso sizwe naloyo mndeni.
· Ilimu NamaSiko

Kuqakathekile bonyana sikwazi ukuthi ilimu lilihlangothi lethu, begodu lingithi. Akunamuntu ongazibuka abe aziqaje ngobungaye nakhibane akalazi ilimu lakhe. Imikhuba esiyenzako itshengisa nomo ngubani ukuthi umuntu ongowasiphi isizwe begodu usigade kangangani ukuze angadliwa ngezinye izizwe. Lapha Esewula Afrika sithuseleke khulu ukuthi sizokugqina simangisi anzima nangabe asisikimi soke silwe nokufufumezwe kweSingisi nezenzo zabantu be Amerika lapha esewula. angekhe sikwazi ukuphila nabonembeza abamsulwa nange singalisa ilimu lethu litjhabalale ngoba nobuzwe bethu nabo buzokutjhabalala.
Namhlanje sililo sidinga umthulisi ngokubona abantabethu baqedwa yindumba yendonga. Lokhu kuhlathululwa njengomphambo wokuthi amaSiko wethu aya ngokutjhabalala mihla namalanga. Kuqakathekile bona soke esisese nobuntu bethu sivikela amasiko begodu sewathuthukise ukuze ilimu lethu lihlale likhulunywa.

· Ilimu namaZiko weFundo ephezulu
Sidinga ukuthuthukisa zefundo ukuze zikwazi ukujamelana nenthiyo zanamhlanjesi. Nange ungatjheja, amaKholeji wefundo yabafunndisi zavalwa koke ukufundiswa kwelimu kwaSiwa ngema yunivesity. Ikinga ekulu ngalokhu kuvalwa kukuthi sisatlhaga, asikabubanayo imali eyaneleko ukuthi singaya emayunivesity. Sethemba bona AmaKhosi azayisikimela ngenyawo zombili indaba enjengale ukuze amalimu afundiswe ngokulinganako.
3. Amabhodi wamaLimi emaPhrovinsini (
Iphrovinsi enye nenye kufanele kube nebhodi namkha umbuthano thize otlogomele ukuthuthukiswa kwelimu. Amabhodi engikhuluma ngawo la kufanele enze iqiniso bonyana amabhodi lana ikhamba iziyingi zoke avuselela abantu (kakhulukazi abatjha) ngokuqakatheka kwelimu. Kuyadingeka ukuthi izindlu zamaKhosi zoke zizibandakanye kulezizamo ukuze kuphumelele ubuthina bethu.
4. Ukuhlangayela nabanye ekuthuthukusweni kwelimu
Ipi esiqalene nayo ingehla kwethu begodu idinga bonyana sihlangane nabanye ukuze sibe namandla angaphezulwana. Sidinga ukuthi sizihlanganise nezinye inhlangano ezijamele amalimu namasiko ukuze sehlule ipi esiqalene nayo. Kuba livadla elibizwe yipucuko nokuzenza abantu abaphezulu ukuthi sihlanganyele isihlava nasi esisihlaseleko. Inhlanganwezo kufanele sazi ukuthi yini esizakuthola okungasirhelebha ukuze siphumelele kilokhu esiqalene nakho.

5. Ukusetshenziswa kwaLimu embusweni
Soke siyazi ukuthi uMthetho Sisekelo wethu uveza amalimu alitjhumi namabili aseMthethweni. Kuyadingeka ukuthi umbuso uwasebenzise woke amalimi asetshenziswako kulelo Phrovinsi. Nange ungaye kabanye aboMaspala (mhlambe boke) ngekhe wathola namunye abhale amaOfisi wakhe ngelimu labantu abahlala lapho. Angisakhulumi, ngama Ofisi waboMarhistrata ngoba nawungena khona kutjha isingisi kuphela. Ukuqakatheka kwelimi kutjho bona umlayezo esiwudlulisako ufika ngendlela efaneleko lapha uqonde khona.

uMengameli wehlangano kakhongolose wathi emtlolweni wakhe wange 15-21 February 2008, watlhogomelisa ukuthi iminyango yombuso itshelwe bona ihlome amaphiko wezelimu ukuze abantu bathole ukurhelejwa ngelimu labo. ngiyadzubhula “kufanele kube nokuzibophezela begodu nokuthuthukiswa kwamaLimu woke akhona esewula Afrika kufaka phakathi nelimu labakhuluma ngempawu” Umengameli uphinde wakhuluma godu ukuthi ilimu liqakatheke khulu ukuthi silithuthukise njenge Phrovinsi yakwaZulu-Natal esabhala amanye wamaphephandaba ngelimu lesintu. Kuqakathekile ukuthi amaPhrovinsi amanye nawo athome kancani kancani abe namaphephandaba abhalwe ngalawo malimu. 
6. Izindlu ZamaKhosi Nelimu

Omunye womsebenzi weZindlu ZamaKhosi kuvikela amaLimu weSitjhaba salapha eSewula Afrika. Izindlu zamaKhosi zenze Umsebenzi okarisako begodu zihlongoza ukwenaba ngokuberenga ngamandla ukuvikela ukutjhatshalaliswa kwamaLimu wethu. Izindlu zaMakhosi zitlikitle Iimbopho zokusenbenzisana njenge Eastern Cape. Iphrovinsi le izwene noMnyango wezeFundo ukuthi basebenzise Iinkhathi zokufundisa ngepilo ngobubanzi ukuze AmaKhosi namkha labo abazi isintu bazokukhulumisana nabafundi ngesintu nangamalimu. Ipumalanga yona izobe ibambe ikulumo maduze nje ukuze kuhletjhulelwane ngekinga eqalene nokutjhabalala kwamaLimu wethu. 
Indlu yamaKhosi le engiyijameleko lapha izokhamba amaPhrovinsi woke ibambe inkulumiswano nezindlu kanye namaKhasela wemaKhosini mayelani namaSiko neLimu. Lokhu kuzakusinikela isithombe esihle mayelana nokuthuthukiswa kweLimu lalapha eSewula Afrika. Kuyajabulisa nokho ukuthola ukuthi Izindlu zamaKhosi ziyasikimi ngokubona ukuqakatheka kokuvikela iLimu.  Kuqakathekile ukuthi izindlu zaMaKhosi zinikelwe Iinsetshenziswa ezifanka nalezi ezilapha ukuze kukgonakale ukukhulunywa kwaMalimu ahlukeneke.
7. Ilimo NamaBandla (amaKhotho)

Ilimu liyincenye yethu entweni enye nenye omuntu ayenzayo. AmaBandla waMakhosi asebenzisa iLimu laleso sitjhaba esilapho ukuze bakgone ukulungisa Iinkinga namkha amacala akhona esitjhabeni. Umuntu oya ebandla uyazi ukuthi ayikho into ebangayikhuluma angayizwa ngoba kusetshenziswa iLimu omunye nomunye alaziko.

8. Imbogi

Abantu besewula afrika bazigqaja ngalabo abakhona ukubona izinto esingaziboniko thina. Labo ngilaba esibazi njengembongi namkha ngeSizulu bathi yiNyosi. Ikosi enye nenye inembogi eyazi yoke imikhambo yekosi kanye nabantu ekosi ekhe ihlangane nabo. Imbongi isebenzisa ukujiya kweLimu ukuze iveze ngokufihlakeleko isenzeko sangelelo langa. Nangifuna ukutshengisa khudlwana imisebenzi yeMbongi, ungezwe imbongi ithi Ngiyadzubhula “Unguqwangubana ubuso abunantongo” kweSibili “Wasinda ngoba asigwegwe selitje thana yayingesokhuni sasizakwaluleka” Lezi zibongo ngezamaKhosi wamaNdebele nange ungazihlaziya uthola ukuthi imbogi yayiqale izenzeko zangaleso sikhathi yatlola umlando lo ongekhe waphanjaniswa noma woniwa mumuntu.
Kuqakathekile ukuthi izizwe zoke ezikhona lapha zithathele imbongi ehloko begodu zisebenzise abantu laba ukuthi kuthuthukiswe ubutlelego bokusetshenziswa kweLimu.

9. Iimphakamiso 
Kuqakathekile ukuthi thina abalaziko iqiniso silidlulisele phambili ukuze abezime bethu bangasibuzi ukuthi senzani. Kunalokhu okulandelako engidlumba bonyana singakwenza:

· Iincwadi zoke ezibhalwako mibuso yemaKhaya ibe ngamalimu asetshenziswa ngilabo Bantu abahlala kiloyo Mbuso wemaKhaya

· AmaKhosi aqalele ukusetshenziswa kwelimeli khulukazi emhlanganweni yombuso

· Izindlu zamaKhosi zibe namarhemo emarherhweni wazo wokuthi zizovikela bezithuthukise ilimu.

· Ukusebenzisana phakathi kwaMabhodi waMalimu kanye Nezindlu zamaKhosi kuqiniswe begodu zibonakale entjhabeni;

· Ikhomitjhane yeZamaSiko, ZeLimu kanye NeeNkolo (CRL) ikhulumisane Nendlu YamaKhosi ephakathi nePANSLB ukuze batlikitle ukusebenzisana begodu babe namaRherho arhemileko kusukela khathesi.
· Imithetho mlingwa kanye neMithetho kufanele isiwe abantwini ngelimu labo, Ipalamende noMbuso zifanele zikwenze lokho njengoba zilayelwe.

· Izindlu zamaKhosi zihlonyiswe ngentlabagelo zokutjhugulula ilimu kusukela kwelinye kuye kwelinye.
PAGE  
1

